
ANTAGONIST AND ANTIBACTERIAL PROPERTIES OF THE BACTERIAL STRAIN BACILLUS
AMYLOLIQUEFACIENS -UzZMU 22
Annotation

A total of 8 endophytic isolates were isolated from the root of the medicinal plant Kalanchoe degremona, 3 from the stem and 3
from the leaves. As a result of the screening, isolate K7, isolated from Kalanchoe degremona, was isolated and identified by
MALDI TOF mass spectrometry. The isolated bacterial isolate K7 was identified as B. amyloliquefaciens and named B.
amyloliquefaciens - strain UzMU 22. The antigonistic activity of the Bacillus amyloliquefaciens strain - UzMU 22 was
determined against such pathogenic fungi as Verticillium dahliae, Alternaria alternata, Fusarium solani and Fusarium oxysporum,
sensitivity to a number of antibiotics, such as kanamycin, erythromycin, cefotoxin, ceprofloxacin, gentamicin and lencomycin, as
well as the activity of hydrolytic enzymes.

Key words. endophytes, phytohormone, biological active substances, microorganisms, Bacillus amyloliquefaciens, Kalanchoe
degremona, bacteria.

AHTATOHUCTHBIE U AHTUBAKTEPHUAJIBHBIE CBOMCTBA BAKTEPHAJIBHOI'O IITAMMA BACILLUS
AMYLOLIQUEFACIENS -UZMU 22
AHHOTAIHS

Bcero u3 kopHs nexapcTBeHHOTO pacteHus KamaHxo3 aerpeMoHa BBIACICHO 8 SHIO(PUTHBIX H30JATOB, 3 W3 cTebnsd U 3 u3
mcTheB. B pesynprare ckpuHHMHTa ObLT BhAENeH m3oiiaT K7, Beimenenusiii 3 Kalanchoe degremona, m maeHTHQHUIIpOBAH
MeronoMm Macc-cnekrpomerpun MALDI TOF. Beinenennwiii OaktepuansHblii u3onsar K7 Obul maeHTHQHUIUpPOBaH Kak B.
amyloliquefaciens u uasaun B.amyloliquefaciens - mrramm UzMU 22. Onpezenera aHTUTOHUCTHYECKAsE aKTUBHOCTD IITaMMa
Bacillus amyloliquefaciens - UzMU 22 B oTHoOIIeHHN TaKuX MAaTOreHHBIX rpuboB, kak Verticillium dahliae, Alternaria alternata,
Fusarium solani u Fusarium oxysporum, 4yBCTBHTEIBHOCTH K psiIy aHTHOHMOTHKOB, TaKUX KaK KaHAMHI[MH, SPUTPOMHIIVH,
11e()OTOKCHH, LenpOoQIOKCAIIH, TeHTaAMHIMH H JICHKOMUIIMH, a TAK)KE aKTHBHOCTb T'MPOJIUTHYECKHX (PEPMEHTOB.

KnroueBble cjoBa: aHTOTOHUCT, aHTHOMOTHK, SHAOGHT, MHKpoopraHusM, u3omsat, Bacillus amyloliquefaciens, mramm,
¢uroropmon, Kalanchoe degremona, 6akrepus, GpepmeHT.

BACILLUS AMYLOLIQUEFACIENS -UZMU 22 BAKTERIYA SHTAMMINING ANTOGONISTIK VA
ANTIBAKTERIAL XUSUSIYATLARI
Annotatsiya
Kalanxoye degremona dorivor o‘simligining ildizidan 2ta, poyasidan 3ta va bargidan 3ta jami 8ta endofit izolyatlar ajratib olindi.
Skrining natijasida Kalanxoye degremonadan ajratib olingan K7 izolyati tanlab olindi va MALDI TOF mass-spektrometriya usuli
yordamida identifikatsiya gilindi. Tanlab olingan K7 bakteriya izolyati B.amyloliquefaciens ekanligi aniglandi va
B.amyloliquefaciens — UzMU 22 shtammi deb nomlandi. Bacillus amyloliquefaciens - UzMU 22 shtammining Verticillium
dahliae, Alternaria alternata, Fusarium solani Ba Fusarium oxysporum kabi patogen zamburug‘larga nisbatan antogonistik
faolligi, kanamitsin, eritromitsin, sefotoksin, seprofloksatsin, gentamitsin va lenkomitsin kabi bir nechta antibiotiklarga sezgirligi
va gidrolitik fermentlar faolligi aniglandi.
Kalit so‘zlar. antogonist, antibiotik, endofit, biologik faol moddalar, mikroorganizm, izolyat, Bacillus amyloliquefaciens,
shtamm, Kalanchoe degremona, bakteriya.

Kirish. Ma’lumki, bugungi kunda qishloq xo‘jaligini biologik himoya qilishda biofaol ikkilamchi metabolitlar
sintezlovchi endofit bakteriyalarning tirik kulturalari asosidagi biologik preparatlar, qolaversa turli xil gidrolitik ferment
preparatlari va probiotiklar olishda ham keng qo‘llanilmoqda [1-7]. Aynigsa, dorivor o‘simliklardan ajratilgan endofit bakteriya
izolyatlarini qo‘llash orqali o‘simliklarning oziqlanishini yaxshilash, ularni har xil fitopatogenlardan himoya qilish, tuproq
unumdorligi va qishloq xo‘jalik ekinlarining hosildorligini oshirish, urug‘larni unib chiqishi va o‘sishini jadallantirish uchun
biologik preparatlar yaratish va ularni qishloq xo‘jaligida keng foydalanish mumkin [4-5]. Shu bilan birga, normal ichak florasini
har xil kasalliklar keltirib chigaruvchi patogen bakteriyalar va zamburug‘larlardan himoya qilishda to‘sqinlik giladigan, vitamin
K va vitamin V guruhiga kiruvchi bir necha vitaminlar sintezida ishtirok etadigan, antibiotik, noto‘g‘ri ovqatlanish, kimyoviy
preparatlar, har xil infeksiya yugishi sababli organizmning kuchsizlanib ketishi natijasida shartli patogen mikroblar ko‘payib
dizbakterioz kelib chiqishini oldini olishda qo‘llaniladigan va organizm uchun foydali bo‘lgan tirik bakteriyalar tutuvchi
probiotik preparatlar asosida muhim o‘rin egallaydi [2-4].

Hozirgi vaqtda, ko‘plab dorivor o‘simliklardan ikkilamchi metabolitlar sintezlovchi endofit mikroorganizmlarni ajratish
va ularni qishloq xo‘jaligi, farmatsevtika va tibbiyot sohalarida ham keng qo‘llash mumkin [3-5]. Bundan oldingi
tadgiqotlarimizda, dala va uy sharoitlarida uchraydigan, farmokopeya ro‘yxatiga kiritilgan zubturum, dalachoy, moychechak,



sachratqi, kalanxoye, limono‘t, yalpiz kabi dorivor o‘simliklarning ildizi, poyasi va barglarini ichki to‘qimalaridan jami 45 ta
bakteriya izolyatlari ajratib olingan. Ajratib olingan endofit bakteriya izolyatlari 1%li kazein va 1%li kraxmalga nisbatan
moyillik darajalari va gidroliz zonalari, rangi, shaffofligi, koloniyalarning chekkasi va yuza gismlari kabi kultural-morfologik
xususiyatlari o‘rganilgan [5-7].

Ishning magsadi: Bacillus amyloliquefaciens — UzMU 22 bakteriya shtammining antogonistik va antibakterial
xususiyatlarini tahlil gilishdan iborat.

Tadgiqgotlar va usullar. Bacillus amyloliquefaciens — UzMU 22 shtammini antogonistik xususiyati va antibiotiklarga
nisbatan sezgirligi klassik mikrobiologik usullar orgali aniglandi. MALDI TOF mass-spektrometriya usuli yordamida K7 izolyati
identifikatsiya gilingan natijada B.amyloliquefaciens ekanligi aniglangan va B.amyloliquefaciens — UzMU 22 shtammi deb
nomlangan. Bacillus amyloliquefaciens - UzMU 22 shtammining ayrim patogen zamburug*‘larga nisbatan antogonistik faolligi,
bir nechta antibiotiklarga sezgirligi va fermentlar faolligi aniglandi.

Olingan natijalar va ularning tahlili. Ma’lumki, dorivor o‘simliklardan ikkilamchi metabolitlar sintezlovchi endofit
bakteriyalarni ajratib olish va ularning fitopatogen zamburug‘larga garshi antogonistik xususiyatlari va turli xil antibiotiklarga
sezgirligini aniglash, shuningdek mono-yoki aralash kulturalari assotsiatsiyasi asosida biologik preparatlarning yangi avlodini
yaratib, ulardan qishloq xo‘jaligida keng foydalanish imkoniyatlari amalga oshirilmoqda [7-9].

Yugorida keltirilgan fikrlarni inobatga olgan holda, dorivor o‘simliklardan biri bo‘lgan Kalanxoye degremonadan ajratib
olingan K7 izolyati MALDI TOF mass-spektrometriya usuli yordamida K7 izolyati identifikatsiya qilindi. Natijaga ko‘ra, K7
bakteriya izolyati B.amyloliquefaciens ekanligi aniglandi va keyingi tadgigotlarimida K7 izolyati B.amyloliquefaciens — UzMU
22 shtammi deb hisoblandi.

Navbatdagi tadqiqotimiz, o‘simliklarni har xil fitopatogenlardan himoya qilish, tuproq unumdorligini oshirish, yuqori
antifungal faollikga ega, urug‘larni unib chiqishi va o‘sishini jadallantiruvchi kabi xususiyatlari bo‘yicha qishloq xo‘jaligi uchun
zarur bo‘lgan biologik preparatlar yaratish maqgsadida ikkilamchi metabolitlar sintezlovchi endofit bakteriyalarning yuqori
faollikga ega mahalliy shtammlarini dorivor o‘simliklardan ajratib olish, ularning antifungal va ferment sintezlash kabi
qobiliyatlarini o‘rganish, shu bilan birga amaliyotga joriy etish ilmiy va amaliy jihatdan dolzarb vazifalardan biri hisoblanadi.

Shunga ko‘ra, Kalanxoye degremona (K1 va K7) va Limono‘t (Melissa officinalis L.)dan ajratilgan L1 va L2
izolyatlarining Verticillium dahliae, Alternaria alternata, Fusarium solani va Fusarium oxysporum kabi fitopatogenlarga nisbatan
antogonistik xususiyati o‘rganildi (1 rasm).

F.solani saF. ox ysporum

1-Rasm. Kalanxoye degremona va Limono‘t (Melissa officinalis L.)dan ajratilgan izolyatlarning ayrim fitopatogenlarga
nisbatan antogonistik xususiyati

Rasmdan ko‘rinib turibdiki, Kalanxoye degremonadan ajratib olingan izolyatlardan biri, ya’ni K7 izolyati boshqa dorivor
o‘simliklardan ajratib olingan K1, L1 va L2 izolyatlariga qaraganda qishloq xo‘jaligiga katta zarar yetkazadigan bir qator
Verticillium dahliae, Fusarium solani va Fusarium oxysporum kabi fitopatogen zamburug‘larga nisbatan, aynigsa Alternaria
alternata patogen zamburug‘iga ham antogonistik xususiyati yuqori faol ekanligi aniglandi. Xususan, K7 izolyatining
Verticillium dahliae patogen zamburug‘iga nisbatan yuqori antogonistik xususiyati shuni ko‘rsatadiki, ushbu shtammdan qishloq
xo0‘jaligida patogen zamburug‘larga qarshi kurashishda keng foydalanish mumkin.

Navbatdagi tadgigotimiz, Kalanxoye degremonadan ajratib olingan va skrining natijasida tanlab olingan izolyatlardan biri
K7 izolyati MALDI TOF mass-spektrometriya usuli yordamida identifikatsiya qilindi. Olingan natijaga ko‘ra, K7 bakteriya
izolyati B.amyloliquefaciens ekanligi aniglandi va keyingi tadgiqotlar uchun B.amyloliquefaciens — UzMU 22 shtammi deb
belgilandi.

Yuqoridagi fikrlarni inobatga olgan holda, keyingi tadgiqotimiz, Bacillus amyloliquefaciens - UzMU 22 shtammining
ayrim patogen zamburug‘larga nisbatan antogonistik faolligi, bir nechta antibiotiklarga sezgirligi va fermentlar faolligi
aniqlashga qaratildi. Unga ko‘ra, B.amyloliquefaciens — UzMU 22 bakteriya shtammini kanamitsin, eritromitsin, sefotoksin,
seprofloksatsin, gentamitsin va lenkomitsin kabi antibiotiklarga nisbatan sezgirligi vaqtga (1, 2, 3, 5, 7 kunlar oralig‘i) nisbatan
aniglandi (2-rasm).

1 KyH 2 KyH 3 KvH 5 KVH 7 KVH
2-Rasm. B.amyloliquefaciens — UzMU 22 bakteriya shtammini turli xil antibiotiklarga nisbatan sezgirligi

Demak, Bacillus amyloliquefaciens — UzMU 22 shtammining kanamitsin, eritromitsin, sefotoksin, seprofloksatsin,
gentamitsin va lenkomitsin kabi antibiotiklarga nisbatan sezgirligini o‘rganish shuni ko‘rsatdiki, 1chi kunda ushbu kultura barcha
antibiotiklarga nisbatan o‘zining chidamlilik qobiliyatini ko‘rsatdi. Tadqiqotning 3 va 5chi kunlarida kanamitsinn va
eritromitsinga sezgirligi kuzatilgan bo‘lsa, 7chi kunlari kanomitsin, eritromitsin va gentamitsinlarga sezgirligi yuqori ekanligini



ko‘rsatdi. Olingan natijalarni xulosa qiladigan bo‘lsak, Karanxoe dezpemona dorivor o‘simligidan ajratib olingan Bacillus
amyloliquefaciens — UzMU 22 shtammidan immunitetni oshiruvchi biologik faol qo‘shimcha va yallig‘lanishga qarshi yuqori
faollikga ega mahalliy shtamm sifatida tavsiya gilish mumkin.

Ma’lumki, ko‘plab bakteriya kulturalari faol gidrolitik fermentlar sekretsiyalashi va faol produtsentlari bo‘ladi. Shuning
uchun ham, gishloq xo‘jaligi, oziq-ovgat sanoatlarida, golaversa farmatsevtik ferment ishlab chigarish jarayonlarida faol
shtammlarni tanlash va ulardan ishlab chiqarishda foydalanish muhim omillardan biri hisoblanadi. Shunga ko‘ra, Kazauxoe
Oeepemona o‘simligidan ajratib olingan va identifikatsiya natijasiga ko‘ra Bacillus amyloliquefaciens — UzMU 22 shtammi deb
nomlangan, yuqori antifungal faollikga ega ushbu shtammning kultural suyuqligida (KS) a-amilaza, proteaza, glyukoamilaza,
sellyulaza va ksilanaza kabi asosiy gidrolitik fermentlar hosil gilish gobiliyati va ogsil migdori aniglandi (3-rasm).

3-rasm. Bacillus amyloliquefaciens — UzMU 22 shtammining ferment hosil gilish gobiliyati

Rasmdan ko‘rinib turibdiki, Bacillus amyloliquefaciens — UzMU 22 shtammi asosan proteaza va a-amilaza gidrolitik
fermentlarining produtsenti ekanligi aniglandi. Bunda, Bacillus amyloliquefaciens — UzMU 22 bakteriya shtammining ferment
hosil qilish qobiliyatiga ko‘ra, a-amilaza faolligi 21,6 bir./mlni, ogsilga nisbatan faolligi esa 1,6 bir./mgni tashkil gilgan bo‘lsa,
proteaza faolligi 33,2 bir./mini va ogsilga nisbatan faolligi 1,7 bir./mgni, glyukoamilaza faolligi 6,2 bir./mIni va ogsilga nisbatan
faolligi 1,2 bir./mgni, sellyulaza faolligi 1,5 bir./mIni va ogsilga nisbatan faolligi 0,4 bir./mgni, ksilanaza faolligi 0,6 bir./mini va
ogsilga nisbatan faolligi esa 0,32 bir./mgni ko‘rsatdi. Demak, Bacillus amyloliquefaciens — UzMU 22 bakteriya shtammi
gidrolitik fermentlardan glyukoamilaza, sellyulaza va ksilanaza fermentlariga qaraganda, proteaza va a-amilaza fermentlarini
ko‘proq sintezlashi aniglandi. Bu ham ushbu faol mahalliy shtammni gishloq xo‘jaligi, ozig-ovgat sanoatlarida, golaversa
farmatsevtik ferment ishlab chigarish jarayonlarida foydalanish imkoniyatini beradi.

Yugqorida keltirilgan natijalardan xulosa qilinadigan bo‘lsa, Kalanchoe degremona dorivor o‘simligidan ajratib olingan
Bacillus amyloliquefaciens — UzMU 22 mahalliy bakteriya shtammi Verticillium dahliae, Fusarium solani Ba Fusarium
oxysporum kabi fitopatogen zamburug‘larga nisbatan, aynigsa Alternaria alternata patogen zamburug‘iga nisbatan kuchli
antogonistik xususiyatini namoyon qilgan bo‘lsa, kanomitsin, eritromitsin va gentamitsin kabi antibiotiklar sezgirligi yuqori
ekanligini ko‘rsatdi. Bacillus amyloliquefaciens — UzMU 22 shtammining ferment hosil qilish qobiliyatiga ko‘ra, glyukoamilaza,
sellyulaza va ksilanaza fermentlariga qaraganda, a-amilaza faolligi 21,6 bir./mlIni, ogsilga nisbatan faolligi esa 1,6 bir./mgni
tashkil gilgan bo‘lsa, proteaza faolligi 33,2 bir./mlni va ogsilga nisbatan faolligi 1,7 bir./mgni yuqori faolligini namoyon gilishi
aniglan.

Shunday qilib, antibiotikga sezgirligi, antifungal xususiyati va turli xil gidrolitik fermentlarni sintezlash gobiliyatiga
ko‘ra Bacillus amyloliquefaciens — UzMU 22 shtammini ikkilamchi metabolitlar sintezlovchi, immunitetni oshiruvchi biologik
faol qo‘shimcha, yallig‘lanishga qarshi yuqori faollikga ega, yuqori antifungal xususiyati, gidrolitik fermentlar sintezlash kabi
qobiliyatlari bo‘yicha olingan natijalarni inobatga olib, qishloq xo‘jaligini biologik himoya qilish, ularning hosildorligi va tuproq
unumdorligini oshirish, o‘simliklarning oziqlanishini yaxshilash, ularni har xil fitopatogenlardan himoya qilish, urug‘larning unib
chiqishi va o‘sishini jadallantirish jarayonlarida mahalliy shtamm sifatida tavsiya qilish mumkin.

